
Ribhuproktam Dehamuktiprakaranavarnanam

ரு’பு⁴ப்ரோக்தம் தே³ஹமுக்திப்ரகரணவர்ணநம்

(விதே³ஹாந்முக்த ஏவ ஸ:)

(ரு’பு⁴நிதா³க⁴ஸம்வாதே³)
தே³ஹமுக்திப்ரகரணம் நிதா³க⁴ ஶ‍்ரு’ணு து³ர்லப⁴ம் ।
த்யக்தாத்யக்தம் ந ஸ்மரதி விதே³ஹாந்முக்த ஏவ ஸ: ॥ 12.1॥
ப்³ரஹ்மரூப: ப்ரஶாந்தாத்மா நாந்யரூப:ஸதா³ஸுகீ² ।
ஸ்வஸ்த²ரூபோ மஹாமௌநீ விதே³ஹாந்முக்த ஏவ ஸ: ॥ 12.2॥
ஸர்வாத்மா ஸர்வபூ⁴தாத்மா ஶாந்தாத்மா முக்திவர்ஜித: ।
ஏகாத்மவர்ஜித:ஸாக்ஷீ விதே³ஹாந்முக்த ஏவ ஸ: ॥ 12.3॥
லக்ஷ்யாத்மா லாலிதாத்மாஹம் லீலாத்மா ஸ்வாத்மமாத்ரக: ।
தூஷ்ணீமாத்மா ஸ்வபா⁴வாத்மா விதே³ஹாந்முக்த ஏவ ஸ: ॥ 12.4॥
ஶுப்⁴ராத்மா ஸ்வயமாத்மாஹம் ஸர்வாத்மா ஸ்வாத்மமாத்ரக: ।
அஜாத்மா சாம்ரு’தாத்மா ஹி விதே³ஹாந்முக்த ஏவ ஸ: ॥ 12.5॥
ஆநந்தா³த்மா ப்ரிய:ஸ்வாத்மா மோக்ஷாத்மா கோऽபி நிர்ணய: ।
இத்யேவமிதி நித்⁴யாயீ விதே³ஹாந்முக்த ஏவ ஸ: ॥ 12.6॥
ப்³ரஹ்மைவாஹம் சிதே³வாஹம் ஏகம் வாபி ந சிந்த்யதே ।
சிந்மாத்ரேணைவ யஸ்திஷ்டே²த்³விதே³ஹாந்முக்த ஏவ ஸ: ॥ 12.7॥
நிஶ்சயம் ச பரித்யஜ்ய அஹம் ப்³ரஹ்மேதி நிஶ்சய: ।
ஆநந்த³பூ⁴ரிதே³ஹஸ்து விதே³ஹாந்முக்த ஏவ ஸ: ॥ 12.8॥
ஸர்வமஸ்தீதி நாஸ்தீதி நிஶ்சயம் த்யஜ்ய திஷ்ட²தி ।
அஹம் ப்³ரஹ்மாஸ்மி நாந்யோऽஸ்மி விதே³ஹாந்முக்த ஏவ ஸ: ॥ 12.9॥
கிஞ்சித்க்வசித்கதா³சிச்ச ஆத்மாநம் ந ஸ்மரத்யஸௌ ।
ஸ்வஸ்வபா⁴வேந யஸ்திஷ்டே²த்³விதே³ஹாந்முக்த ஏவ ஸ: ॥ 12.10॥
அஹமாத்மா பரோ ஹ்யாத்மா சிதா³த்மாஹம் ந சிந்த்யதே ।

ஸ்தா²ஸ்யாமீத்யபி யோ யுக்தோ விதே³ஹாந்முக்த ஏவ ஸ: ॥ 12.11॥
தூஷ்ணீமேவ ஸ்தி²தஸ்தூஷ்ணீம் ஸர்வம் தூஷ்ணீம் ந கிஞ்சந ।
அஹமர்த²பரித்யக்தோ விதே³ஹாந்முக்த ஏவ ஸ: ॥ 12.12॥
பரமாத்மா கு³ணாதீத:ஸர்வாத்மாபி ந ஸம்மத: ।
ஸர்வபா⁴வாந்மஹாத்மா யோ விதே³ஹாந்முக்த ஏவ ஸ: ॥ 12.13॥
காலபே⁴த³ம் தே³ஶபே⁴த³ம் வஸ்துபே⁴த³ம் ஸ்வபே⁴த³கம் ।
கிஞ்சித்³பே⁴த³ம் ந யஸ்யாஸ்தி விதே³ஹாந்முக்த ஏவ ஸ: ॥ 12.14॥
அஹம் த்வம் ததி³த³ம் ஸோऽயம் கிஞ்சித்³வாபி ந வித்³யதே ।
அத்யந்தஸுக²மாத்ரோऽஹம் விதே³ஹாந்முக்த ஏவ ஸ: ॥ 12.15॥
நிர்கு³ணாத்மா நிராத்மா ஹி நித்யாத்மா நித்யநிர்ணய: ।
ஶூந்யாத்மா ஸூக்ஷ்மரூபோ யோ விதே³ஹாந்முக்த ஏவ ஸ: ॥ 12.16॥
விஶ்வாத்மா விஶ்வஹீநாத்மா காலாத்மா காலஹேதுக: ।
தே³வாத்மா தே³வஹீநோ யோ விதே³ஹாந்முக்த ஏவ ஸ: ॥ 12.17॥
மாத்ராத்மா மேயஹீநாத்மா மூடா⁴த்மாऽநாத்மவர்ஜித: ।
கேவலாத்மா பராத்மா ச விதே³ஹாந்முக்த ஏவ ஸ: ॥ 12.18॥
ஸர்வத்ர ஜட³ஹீநாத்மா ஸர்வேஷாமந்தராத்மக: ।
ஸர்வேஷாமிதி யஸ்தூக்தோ விதே³ஹாந்முக்த ஏவ ஸ: ॥ 12.19॥
ஸர்வஸங்கல்பஹீநேதி ஸச்சிதா³நந்த³மாத்ரக: ।
ஸ்தா²ஸ்யாமீதி ந யஸ்யாந்தோ விதே³ஹாந்முக்த ஏவ ஸ: ॥ 12.20॥
ஸர்வம் நாஸ்தி தத³ஸ்தீதி சிந்மாத்ரோऽஸ்தீதி ஸர்வதா³ ।
ப்ரபு³த்³தோ⁴ நாஸ்தி யஸ்யாந்தோ விதே³ஹாந்முக்த ஏவ ஸ: ॥ 12.21॥
கேவலம் பரமாத்மா ய: கேவலம் ஜ்ஞாநவிக்³ரஹ: ।
ஸத்தாமாத்ரஸ்வரூபோ யோ விதே³ஹாந்முக்த ஏவ ஸ: ॥ 12.22॥
ஜீவேஶ்வரேதி சைத்யேதி வேத³ஶாஸ்த்ரே த்வஹம் த்விதி ।
ப்³ரஹ்மைவேதி ந யஸ்யாந்தோ விதே³ஹாந்முக்த ஏவ ஸ: ॥ 12.23॥
ப்³ரஹ்மைவ ஸர்வமேவாஹம் நாந்யத்கிஞ்சிஜ்ஜக³த்³ப⁴வேத் ।
இத்யேவம் நிஶ்சயோ பா⁴வ: விதே³ஹாந்முக்த ஏவ ஸ: ॥ 12.24॥

இத³ம் சைதந்யமேவேதி அஹம் சைதந்யமேவ ஹி ।
இதி நிஶ்சயஶூந்யோ யோ விதே³ஹாந்முக்த ஏவ ஸ: ॥ 12.25॥
சைதந்யமாத்ர:ஸம்ஸித்³த: ⁴ ஸ்வாத்மாராம:ஸுகா²ஸந: ।
ஸுக²மாத்ராந்தரங்கோ³ யோ விதே³ஹாந்முக்த ஏவ ஸ: ॥ 12.26॥
அபரிச்சி²ந்நரூபாத்மா அணோரணுவிநிர்மல: ।
துர்யாதீத: பராநந்தோ³ விதே³ஹாந்முக்த ஏவ ஸ: ॥ 12.27॥
நாமாபி நாஸ்தி ஸர்வாத்மா ந ரூபோ ந ச நாஸ்திக: ।
பரப்³ரஹ்மஸ்வரூபாத்மா விதே³ஹாந்முக்த ஏவ ஸ: ॥ 12.28॥
துர்யாதீத:ஸ்வதோऽதீத:அதோऽதீத:ஸ ஸந்மய: ।
அஶுபா⁴ஶுப⁴ஶாந்தாத்மா விதே³ஹாந்முக்த ஏவ ஸ: ॥ 12.29॥
ப³ந்த⁴முக்திப்ரஶாந்தாத்மா ஸர்வாத்மா சாந்தராத்மக: ।
ப்ரபஞ்சாத்மா பரோ ஹ்யாத்மா விதே³ஹாந்முக்த ஏவ ஸ: ॥ 12.30॥
ஸர்வத்ர பரிபூர்ணாத்மா ஸர்வதா³ ச பராத்பர: ।
அந்தராத்மா ஹ்யநந்தாத்மா விதே³ஹாந்முக்த ஏவ ஸ: ॥ 12.31॥
அபோ³த⁴போ³த⁴ஹீநாத்மா அஜடோ³ ஜட³வர்ஜித: ।
அதத்த்வாதத்த்வஸர்வாத்மா விதே³ஹாந்முக்த ஏவ ஸ: ॥ 12.32॥
அஸமாதி⁴ஸமாத்⁴யந்த:அலக்ஷ்யாலக்ஷ்யவர்ஜித: ।
அபூ⁴தோ பூ⁴த ஏவாத்மா விதே³ஹாந்முக்த ஏவ ஸ: ॥ 12.33॥
சிந்மயாத்மா சிதா³காஶஶ்சிதா³நந்த³ஶ்சித³ம்ப³ர: ।
சிந்மாத்ரரூப ஏவாத்மா விதே³ஹாந்முக்த ஏவ ஸ: ॥ 12.34॥
ஸச்சிதா³நந்த³ரூபாத்மா ஸச்சிதா³நந்த³விக்³ரஹ: ।
ஸச்சிதா³நந்த³பூர்ணாத்மா விதே³ஹாந்முக்த ஏவ ஸ: ॥ 12.35॥
ஸதா³ ப்³ரஹ்மமயோ நித்யம் ஸதா³ஸ்வாத்மநி நிஷ்டி²த: ।
ஸதா³ऽக²ண்டை³கரூபாத்மா விதே³ஹாந்முக்த ஏவ ஸ: ॥ 12.36॥
ப்ரஜ்ஞாநக⁴ந ஏவாத்மா ப்ரஜ்ஞாநக⁴நவிக்³ரஹ: ।
நித்யஜ்ஞாநபராநந்தோ³ விதே³ஹாந்முக்த ஏவ ஸ: ॥ 12.37॥
யஸ்ய தே³ஹ: க்வசிந்நாஸ்தி யஸ்ய கிஞ்சித்ஸ்ம்ரு’திஶ்ச ந ।
ஸதா³த்மா ஹ்யாத்மநி ஸ்வஸ்தோ² விதே³ஹாந்முக்த ஏவ ஸ: ॥ 12.38॥

யஸ்ய நிர்வாஸநம் சித்தம் யஸ்ய ப்³ரஹ்மாத்மநா ஸ்தி²தி: ।
யோகா³த்மா யோக³யுக்தாத்மா விதே³ஹாந்முக்த ஏவ ஸ: ॥ 12.39॥
சைதந்யமாத்ர ஏவேதி த்யக்தம் ஸர்வமதிர்ந ஹி ।
கு³ணாகு³ணவிகாராந்தோ விதே³ஹாந்முக்த ஏவ ஸ: ॥ 12.40॥
காலதே³ஶாதி³ நாஸ்த்யந்தோ ந க்³ராஹ்யோ நாஸ்ம்ரு’தி: பர: ।
நிஶ்சயம் ச பரித்யக்தோ விதே³ஹாந்முக்த ஏவ ஸ: ॥ 12.41॥
பூ⁴மாநந்தா³பராநந்தோ³ போ⁴கா³நந்த³விவர்ஜித: ।
ஸாக்ஷீ ச ஸாக்ஷிஹீநஶ்ச விதே³ஹாந்முக்த ஏவ ஸ: ॥ 12.42॥
ஸோऽபி கோऽபி ந ஸோ கோऽபி கிஞ்சித்கிஞ்சிந்ந கிஞ்சந ।
ஆத்மாநாத்மா சிதா³த்மா ச சித³சிச்சாஹமேவ ச ॥ 12.43॥
யஸ்ய ப்ரபஞ்சஶ்சாநாத்மா ப்³ரஹ்மாகாரமபீஹ ந ।
ஸ்வஸ்வரூப:ஸ்வயஞ்ஜ்யோதிர்விதே³ஹாந்முக்த ஏவ ஸ: ॥ 12.44॥
வாசாமகோ³சராநந்த:³ஸர்வேந்த்³ரியவிவர்ஜித: ।
அதீதாதீதபா⁴வோ யோ விதே³ஹாந்முக்த ஏவ ஸ: ॥ 12.45॥
சித்தவ்ரு’த்தேரதீதோ யஶ்சித்தவ்ரு’த்திர்ந பா⁴ஸக: ।
ஸர்வவ்ரு’த்திவிஹீநோ யோ விதே³ஹாந்முக்த ஏவ ஸ: ॥ 12.46॥
தஸ்மிந்காலே விதே³ஹோ யோ தே³ஹஸ்மரணவர்ஜித: ।
ந ஸ்தூ²லோ ந க்ரு’ஶோ வாபி விதே³ஹாந்முக்த ஏவ ஸ: ॥ 12.47॥
ஈஷண்மாத்ரஸ்தி²தோ யோ வை ஸதா³ஸர்வவிவர்ஜித: ।
ப்³ரஹ்மமாத்ரேண யஸ்திஷ்டே²த்³விதே³ஹாந்முக்த ஏவ ஸ: ॥ 12.48॥
பரம் ப்³ரஹ்ம பராநந்த:³ பரமாத்மா பராத்பர: ।
பரைரத்³ரு’ஷ்டபா³ஹ்யாந்தோ விதே³ஹாந்முக்த ஏவ ஸ: ॥ 12.49॥
ஶுத்³த⁴வேதா³ந்தஸாரோऽயம் ஶுத்³த⁴ஸத்த்வாத்மநி ஸ்தி²த: ।
தத்³பே⁴த³மபி யஸ்த்யக்தோ விதே³ஹாந்முக்த ஏவ ஸ: ॥ 12.50॥
ப்³ரஹ்மாம்ரு’தரஸாஸ்வாதோ³ ப்³ரஹ்மாம்ரு’தரஸாயநம் ।
ப்³ரஹ்மாம்ரு’தரஸே மக்³நோ விதே³ஹாந்முக்த ஏவ ஸ: ॥ 12.51॥
ப்³ரஹ்மாம்ரு’தரஸாதா⁴ரோ ப்³ரஹ்மாம்ரு’தரஸ:ஸ்வயம் ।

ப்³ரஹ்மாம்ரு’தரஸே த்ரு’ப்தோ விதே³ஹாந்முக்த ஏவ ஸ: ॥ 12.52॥
ப்³ரஹ்மாநந்த³பராநந்தோ³ ப்³ரஹ்மாநந்த³ரஸப்ரப: ⁴ ।
ப்³ரஹ்மாநந்த³பரஞ்ஜ்யோதிர்விதே³ஹாந்முக்த ஏவ ஸ: ॥ 12.53॥
ப்³ரஹ்மாநந்த³ரஸாநந்தோ³ ப்³ரஹ்மாம்ரு’தநிரந்தரம் ।
ப்³ரஹ்மாநந்த:³ஸதா³நந்தோ³ விதே³ஹாந்முக்த ஏவ ஸ: ॥ 12.54॥
ப்³ரஹ்மாநந்தா³நுபா⁴வோ யோ ப்³ரஹ்மாம்ரு’தஶிவார்சநம் ।
ப்³ரஹ்மாநந்த³ரஸப்ரீதோ விதே³ஹாந்முக்த ஏவ ஸ: ॥ 12.55॥
ப்³ரஹ்மாநந்த³ரஸோத்³வாஹோ ப்³ரஹ்மாம்ரு’தகுடும்ப³க: ।
ப்³ரஹ்மாநந்த³ஜநைர்யுக்தோ விதே³ஹாந்முக்த ஏவ ஸ: ॥ 12.56॥
ப்³ரஹ்மாம்ரு’தவரே வாஸோ ப்³ரஹ்மாநந்தா³லயே ஸ்தி²த: ।
ப்³ரஹ்மாம்ரு’தஜபோ யஸ்ய விதே³ஹாந்முக்த ஏவ ஸ: ॥ 12.57॥
ப்³ரஹ்மாநந்த³ஶரீராந்தோ ப்³ரஹ்மாநந்தே³ந்த்³ரிய: க்வசித் ।
ப்³ரஹ்மாம்ரு’தமயீ வித்³யா விதே³ஹாந்முக்த ஏவ ஸ: ॥ 12.58॥
ப்³ரஹ்மாநத³மதோ³ந்மத்தோ ப்³ரஹ்மாம்ரு’தரஸம்ப⁴ர: ।
ப்³ரஹ்மாத்மநி ஸதா³ஸ்வஸ்தோ² விதே³ஹாந்முக்த ஏவ ஸ: ॥ 12.59॥
- -

தே³ஹமுக்திப்ரகரணம் ஸர்வவேதே³ஷு து³ர்லப⁴ம் ।
மயோக்தம் தே மஹாயோகி³ந்விதே³ஹ: ஶ்ரவணாத்³ப⁴வேத் ॥ 12.60॥
॥ இதி ஶிவரஹஸ்யாந்தர்க³தே ரு’பு⁴ப்ரோக்தம் தே³ஹமுக்திப்ரகரணவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 12 । 1-60॥

- .. shrIshivarahasyam . shankarAkhyaH ShaShThAMshaH . adhyAyaH 12 . 1-60..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

